
1. Asosiy vositalar tushunchasi
Asosiy vositalar – ushbu quyidagi mezonlarga javob beradigan moddiy aktivlardir:
(a)	mahsulotlarni ishlab chiqarish yoki yetkazib berish, yoki xizmatlar ko‘rsatish yoki boshqa tomonlarga ijaraga berish yoki ma’muriy maqsadlarda foydalanish uchun saqlanadigan; va
(b)	bir davrdan ortiq muddat davomida foydalanilishi kutiladigan.[footnoteRef:1] [1:  IAS 16 (Buxgalteriya hisobining xalqaro standarti 16) Asosiy vositalar (tarjima). www.mf.uz – O’zbekiston Resppublikasi Moliya Vazirligi] 

Asosiy vositalar obyektining boshlang‘ich qiymati quyidagi mezonlar bajarilganda aktiv sifatida tan olinadi:
1. kelgusi iqtisodiy naflar;
2. obyektning boshlang‘ich qiymatini ishonchli baholash mumkin bo‘lsa;
Asosiy vositalar klassifikatsiyasi:
1. Yer
2. Bino va inshootlar
3. Mashina va uskunalar
4. Transport vositalari
5. Tugallanmagan qurilish
Asosiy vositalarning quyiadgi qiymati turlari mavjud:[footnoteRef:2] [2:  IAS 16 (Buxgalteriya hisobining xalqaro standarti 16) Asosiy vositalar (tarjima). www.mf.uz – O’zbekiston Resppublikasi Moliya Vazirligi] 

· Boshlang’ich qiymat
· Eskirish hisoblanadigan qiymat
· Balans qiymati
· Haqqoniy qiymat
· Qoplanadigan qiymat
· Aktivning tugatish qiymati
2. Tan olishdan keyingi baholash
Asosiy vositalar obyektining tannarxi faqatgina quyidagi shartlar bajarilganda aktiv sifatida tan olinadi:
Birinchi sharti: Korxona tomonidan asosiy vosita bilan bog‘liq kelgusi iqtisodiy naf olinishi ehtimoli mavjud bo‘lsa; va
Ikkinchi sharti:  aktivning tannarxi ishonchli baholana olsa.
Ehtiyot qismlar, yordamchi va ta’mirlovchi jihozlar kabi moddalar asosiy vositalar ta’rifiga mos kelganida 16-sonli BHXSga muvofiq tan olinadi. Aksincha holatlarda bunday moddalar tovar-moddiy zaxiralar sifatida tasniflanadi.
Asosiy vositalar obyektlari xavfsizlik yoki atrof-muhitni muhofaza qilish maqsadlarida sotib olinishi mumkin. ushbu kabi asosiy vositalarni sotib olish mavjud bo‘lgan qandaydir asosiy vosita obyektidan olinadigan kelgusi iqtisodiy nafni bevosita oshirmasada, Korxona boshqa aktivlaridan kelgusida iqtisodiy naf olishi uchun zarur bo‘lishi mumkin. Bunday asosiy vositalar obyektlari aktiv sifatida tan olinadi, chunki ular yordamida Korxona tomonidan ular bilan bog‘liq bo‘lgan aktivlardan kelgusida olinadigan iqtisodiy naf bunday obyektlar sotib olinmaganida olinadigan nafdan ko‘ra ko‘proq bo‘ladi.[footnoteRef:3] [3:  IAS 16 (Buxgalteriya hisobining xalqaro standarti 16) Asosiy vositalar (tarjima). www.mf.uz – O’zbekiston Resppublikasi Moliya Vazirligi] 

Masalan, kimyoviy mahsulotlarni ishlab chiqaruvchi korxona xavfli kimyoviy moddalarni ishlab chiqarish va saqlash bilan bog‘liq ekologik talablarga rioya etish maqsadida yangi kimyoviy moddalar bilan ishlash texnologiyalarini jalb etishi mumkin; tegishli yangi texnologiyalar aktiv sifatida tan olinadi, chunki ularsiz Korxona kimyoviy maxsulotlarni ishlab chiqara va sota olmaydi.
Korxona asosiy vosita obyektining balans qiymatiga obyektning kundalik xizmat ko‘rsatish bilan bog‘liq xarajatlarini kiritmaydi. Kelib chiqish vaqtida bunday xarajatlar foyda yoki zarar tarkibida tan olinadi. Odatda kundalik xizmat ko‘rsatish xarajatlari asosan mehnat haqi va materiallardan tashkil topadi, hamda o‘z ichiga mayda extiyot qismlar qiymatini ham olishi mumkin. Shunga o’xshash xarajatlarning maqsadi ko‘pincha asosiy vositalar obyektiga “joriy xizmat ko‘rsatish va ta’mirlash” sifatida tasniflanadi.

3. Asosiy vositalar eskirishi
Doimiy ravichda asosiy vosita obyektining qandaydir qismining tannarxi ushbu obyektning umumiy tannarxiga nisbatan katta bo‘lganida, bunday har bir qism bo‘yicha eskirish alohida hisoblanishi kerak.
Korxona asosiy vosita obyekti bo‘yicha dastlab tan olingan summani uning katta bo‘lgan qismlari o‘rtasida taqsimlaydi va bunday har bir qism bo‘yicha eskirishni alohida hisoblaydi. Masalan, samoletning korpusi va motori bo‘yicha eskirishni alohida hisoblash to‘g‘ri bo‘lishi mumkin, ushbu samolyet Korxonaning o‘ziniki bo‘lishi yoki moliyaviy ijaraga olinganligidan qat’iy nazar. Shunga o‘xshash, agar Korxona asosiy vositalarni operativ ijaraga berish uchun sotib olsa va ushbu operativ ijarada u ijaraga beruvchi bo‘lib hisoblansa, ijaraning bozor sharoitlariga nisbatan ijobiy yoki salbiy shartlariga tegishli bo‘lgan va ushbu aktivning tannarxida aks ettirilgan alohida summalar bo‘yicha eskirishni alohida hisoblash o‘rinli bo‘lishi mumkin.
Tan olishdan keyingi baholash:
1. Boshlang‘ich qiymat modeli bo’yicha:  
AV qiymati = Boshlang‘ich qiymat - Jamg’arilgan eskirish - qadrsizlanishdan jamg‘arilgan zararlar
2. Qayta baholash modeli:
AV qiymati = Qayta baholangan qiymat (haqqoniy qiymat) Keyingi jamg‘arilgan eskirish - Keyingi qadrsizlanishdan jamg‘arilgan zararlar
Qayta baholash davriyligi qayta baholanayotgan asosiy vosita obyektining haqqoniy qiymatidagi o‘zgarishlarga bog‘liq.
Agar qayta baholangan aktivning haqqoniy qiymati uning balans qiymatidan muhim darajada farq qilsa, unda qo‘shimcha tarzda qayta baholash talab etiladi.
Ayrim asosiy vosita ob’ektlarining haqqoniy qiymatida ahamiyatli va o‘zgaruvchan tebranishlar kuzatilishi mumkin va oqibatda ularni har yili qayta baholashdan o‘tkazish zarurati kelib chiqishi mumkin.
Haqqoniy qiymati ahamiyatli bo‘lmagan o‘zgarishlarga uchraydigan asosiy vosita ob’ektlari uchun faqatgina uch yoki besh yilda qayta baholash o‘tkazish talabi yuzaga kelishi mumkin.
Asosiy vosita ob’ekti qayta baholanganda, ushbu aktiv tegishli bo‘lgan asosiy vositalarning butun sinfi ham qayta baholanishi lozim.
Asosiy vosita ob’ektining katta qismi bo‘yicha foydali xizmat muddati va eskirishni hisoblash usuli ushbu aktivning boshqa katta qismi bo‘yicha foydali xizmat muddati va eskirishni hisoblash usuli bilan bir xil bo‘lishi mumkin. Bunday qismlar eskirish xarajatlarini aniqlash maqsadida guruhlanishi mumkin.
Korxona asosiy vosita obyektining ayrim qismlari bo‘yicha eskirishni alohida hisoblaganida, u ushbu aktivning qolgan qismi bo‘yicha ham eskirishni alohida hisoblaydi. Qolgan qismi alohida katta bo‘lmagan qismlardan iborat bo‘ladi. Agar tadbirkorlik sub’ektining ushbu qismlardan foydalanish rejalari o‘zgarsa, ob’ektning qolgan qismi bo‘yicha eskirishni hisoblash uchun uning qismlaridan foydalanish tarzini va/yoki foydali xizmat muddatini to‘g‘ri aks ettiradigan taxminiy hisoblash usullaridan foydalanish zarur bo‘lishi mumkin.





Tayanch iboralar
Asosiy vositalar hisobi, asosiy vosita obyekti, asosiy vositalarni tan olish, asosiy vositalarni baholash, tan olishdan keyingi baholash, boshlang’ich qiymat modeli, qayta baholash modeli, asosiy vositalar eskirishi, qadrsizlanish, qardsizlanishni qoplash.

Nazorat va mulohaza uchun savollar
1. Asosiy vositalar ta’rifini ayting.
2. Tan olishdan keyingi baholashning qanday modellari mavjud?
3. Boshlang’ich qiymat modelini tushuntirib bering.
4. Qayta baholash modeli prinsipi qanday?
5. Asosiy vositalar eskirishi deganda nima tushuniladi?
6. Asosiy vositalarning qadrsizlanishi nimani anglatadi?
7. Korxonada asosiy vositalarga oid qanday ma’lumotlarni yoritib berilishi zarur?

